Nafarroako Parlamentuko Mahaiak, 2013ko irailaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Txema Mauleón Echeverría jaunak aurkeztutako galdera, edozein obra pribatu edo publikotan giza hezurrak agertzen diren kasuetan jarraitzen den protokoloari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko irailaren 2an

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru parlamentari Txema Mauleón Echeverríak, Legebiltzarreko Erregelamenduaren babesean, honako galdera hau aurkeztu du, Nafarroako Gobernuko Lehendakaritza, Justizia eta Barneko kontseilariak idatziz erantzun dezan.

1. Zer protokolo jarraitzen da edozein obra pribatu edo publikotan giza hezurrak agertzen diren kasuetan?

2. Zure departamentuak erregistraturik al dauka inolako kasurik aurten?

3. Zein dira aurreikusitako zehapenak, behar bezalako kudeaketa egiten ez den kasuetan?

Iruñean, 2013ko uztailaren 1ean

Foru parlamentaria: Txema Mauleón Echeverría

